
Ho mundu ne’ebé interligadu oras ne’e ho internet, susar atu fiar katak internet 

seidauk eziste la to’o  dékada ida liu. Faktu katak, media social, imi nia sítiu 

notisia favóritu,inklui lia fuan “online” sei la eziste ka mosu se laiha transmisaun 

karta rua husi komputador ida iha Los Angeles ba komputador seluk iha Menlo 

Park, California.  

Internet hahu ho ema nia aman ida naran Bob Taylor, ne’ebé servisu ho Ajensia 

Projetu Peskiza Avansadu (Sigla Ingles: ARPA) husi Departmentu Defeza nian iha 

Washington. Nia iha terminal komputador tolu iha ninia sala, komputador ida-

idak ligadu ho komputador diferente projetu ARPA nian iha Massachusetts, Los 

Angeles no Menlo Park. 

 

Ne’e mak imajen original husi detallu nota diaria ne’ebé transmite ba dahuluk 

ba ARPANET, ne’ebé ikus mai evolui sai internet (© Fred Prouser/Reuters) 

https://share.america.gov/author/trainerm/
https://share.america.gov/wp-content/uploads/2017/10/RTR2T6YM.jpg


Taylor frustadu tanba nia la bele komunika ho projetu ka komputador tolu ne’e 

ho terminal ida deit no projetu tolu ne’e, labele komunika dala id aka liu husi 

dalan ida deit atu fahe informasaun.  

Solusaun Tatylor nian – mak nia kria ligasaun dahuluk komputador nian hanaran 

ARPANET hodi kompleta ninia transmisaun susesu dahuluk iha kalan ida iha tinan 

1969 wainhira Charley Kline iha Universidade California iha Los Angeles haruka 

mensajen ba Bill Duvall iha Stanford Research Institute iha Menlo Park ho 

mensajen “lo.” Mensajen ka transmisaun ne’e lolos atu dehan “login”, maibe la 

konsege tanba programa a’at tia hafoin letra rua mak haruka sai ona. (Sira depois 

hadian kedas no programa diak hikas hafoin oras ida nia laran)  

 

Sala iha Universidade California, Fatin ne’ebé mensajen haruka ba dahuluk liu 

husi ARPANET (© Fred Prouser/Reuters) 

Ohin, Internet dezenvolve makaas husi inovasaun ne’e bele liga ba ita nia laptop, 

mobile, Televizaun, ekipamentu fitness no ekipamentu barak liu tan.  Internet 

mos sai tia makina kresimentu ekonómiku iha mundu no halo ona mudansa ba 

maneira komunikasaun, negosiu no oinsa mak ita assesu ba notisia.   

“Ema hotu bele haree televizaun, maibe oinsa mak ema hetan assesu no hato’o 

informasaun liu ona hakat makaas ida no internet mak halo ida ne’e,” Hateten 

Dan Baker, Advogado Washington nian ida ne’ebé servisu ba advokasia finansa 

no kasu sira Liberdade espresaun nian. “Agora ema hotu mak media ne’e rasik, 

no ema hotu bele disemina sira nia idea ba publiku. Hau hanoin ne’e mak forsa 

demkorasia ida ne’ebé forte tebes.  

 


